1. საქართველოს ორგანული კანონი „შრომის უსაფრთხოების შესახებ“, რომლის განხილვაც ამჟამად მიმდინარეობს პარლამენტში, მიღებული იქნება 2019 წლის 1 კვარტალში და ამოქმედდება 2019 წლის  დეკემბერში. კანონის მოქმედების სფერო გავრცელდება ეკონომიკის ყველა სექტორზე და განსაზღვრავს ინსპექტორების უპირობო დაშვებას. ამასთან ერთად შემუშავდება და საქართველოს მთავრობის დადგენილებით დამტკიცდება შესამოწმებელი საწარმოების შერჩევის კრიტერიუმები, რაც თავიდან აგვაცილებს შრომის ინსპექტორების მიერ დამოუკიდებლად და  თვითნებურად გადაწყვეტილების მიღებას. 

2. ინსპექციის განვითარების ორი ვარიანტი:
· [bookmark: _GoBack]საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დაქვემდებარებაში საჯარო სამართლის იურიდიული პირის (სსიპ) სახით ჩამოყალიბება 2020 წლის I კვარტალში;
· პრემიერ-მინისტრის დაქვემდებარებაში არსებული დამოუკიდებელი ორგანოს  (შრომის ინსპექცია) შექმნა 2020 წლის I კვარტალში, რომელიც შეითავსებს  როგორც შრომის ინსპექციის, ასევე სსიპ  ტენიკური ზედამხედველობის სააგენტოს ფუნქციებს, რათა არ მოხდეს გარკვეული ფუნქციების გადაფარვა. ზემოაღნიშნულ ორგანოს ეყოლება დირექტორთა საბჭო ან სამეთვალყურეო საბჭო, რომლის  შემადგენლობაში შევლენ ბიზნესის (დამსაქმებლების), დასაქმებულების  და სხვა სფეროს წარმომადგენლები. საბჭო ზედამხედველობას გაუწევს დამოუკიდებელი ინსპექციის საქმიანობას, რათა თავიდან იქნეს აცილებული კორუფციასთან დაკავშირებული და სხვა რისკები. 

3. რაც შეეხება შრომის კანონმდებლობის (შრომის უფლებები) აღსრულებაზე ზედამხედველობას, 2019 წელს საქართველოს ორგანულ კანონში „საქართველოს შრომის კოდექსი“ შევა ცვლილებები და ცალკე მუხლით/პუნქტით განისაზღვრება, რომ შრომის კანონმდებლობის (შრომის უფლებები) აღსრულებაზე ზედამხედველობას ახორციელებს შესაბამისი კომპეტენტური ორგანო, ანუ შრომის ინსპექცია. აქვე, კანონი გაითვალისწინებს დათქმას, რომ აღნიშნული მუხლის მოქმედება გავრცელდება მხოლოდ მომეტებული საფრთხის მქონე, მძიმე, მავნე და საშიშპირობებიან სამუშაოებზე 2020 წლიდან, ხოლო 2022 წლიდან ეკონომიკის ყველა სექტორზე.

2017 წელს მომზადდა და საქართველოს პარლამენტს წარედგინა შრომით უფლებებთან საკანონმდებლო ცვლილებების პაკეტი, რომელმაც გაიარა პირველი მოსამენა და  სავარაუდოდ მიღებულ იქნება წლის ბოლომდე.
ცვლილებები ითვალისწინებს:
· დასაქმებისა და შრომითი საქმიანობის საკითხებთან მიმართებით თანაბარი მოპყრობის ზოგადი სტრუქტურის ჩამოყალიბებას - 2000/78/EC ;
· საქონლისა და მომსახურებების ხელმისაწვდომობასა და მომარაგების საკითხებთან დაკავშირებით მამაკაცისა და ქალის თანაბარი მოპყრობის პრინციპის განხორციელების უზრუნველყოფას - 2004/113/ EC; 
· რასობრივი თუ ეთნიკური წარმომავლობის მიუხედავად პირთა თანაბარი მოპყრობის პრინციპის განხორციელებას - 2000/43/EC.
· 

2018-2020 წლებში განსახორციელებლი ცვლილებები შეეხება:
2018 წელი:
· შრომითი ხელშეკრულებით გათვალისწინებული პირობების ან დასაქმებასთან დაკავშირებული ურთიერთობების შესახებ დამსაქმებლის მიერ დასაქმებულთა ინფორმირების ვალდებულებას - 91/533/EEC ;
· სამუშაო ადგილზე ორსული, მშობიარე და მეძუძური დასაქმებულების უსაფრთხოებისა და ჯანმრთელობის დაცვის გასაუმჯობესებლად ზომების გატარებას- 92/85/EEC;
· არასრულ სამუშაო დროს - 97/81/EG;
· ვადიან შრომით ხელშეკრულებებს-1999/70/EC;
· დასაქმებულთათვის ინფორმაციის მიწოდებისა და კონსულტირებისთვის ზოგად ჩარჩოს - 2002/14/EC;
· დასაქმებისა და პროფესიული საქმიანობის საკითხებში კაცისა და ქალისათვის თანაბარი შესაძლებლობების უზრუნველყოფის და მათდამი თანასწორი მოპყრობის პრინციპის დაცვის უზრუნველყოფას - 2006/54/EC;
2019 წელი:
· სამსახურიდან კოლექტიური გათავისუფლებას - 98/59/EC;
· საწარმოებისა და ბიზნესების სრული ან ნაწილობრივი გასხვისების  შემთხვევაში დასაქმებულთა უფლებების დაცვას- 2001/23/EC;
2020 წელი:
· ფიქსირებული ვადით  ან დროებით დასაქმებულ   მუშაკთა  უსაფრთხოებისა და ჯანმრთელობის დაცვის გაუმჯობესებას - 91/383/EEC; 
· სამუშაო დროის ორგანიზების გარკვეულ ასპექტებს - 2003/88/EC. 
